
საქართველოს საარჩევნო ადმინისტრაცია
საქართველოს ცენტრალური საარჩევნო კომისია
დადგენილება №---/2020

ახალი კორონავირუსით (SARS-CoV-2) გამოწვეული ინფექციის (COVID-19) გავრცელების პრევენციის მიზნით საქართველოს იუსტიციის სამინისტროს მმართველობის სფეროში მოქმედი სახელმწიფო საქვეუწყებო დაწესებულების – სპეციალური პენიტენციური სამსახურის პენიტენციურ დაწესებულებაში შექმნილ საარჩევნო უბნებში ზოგიერთი სანიტარულ-ჰიგიენური წესების დადგენის შესახებ 

ქ. თბილისი	2020 წლის -- სექტემბერი
		
		საქართველოს ორგანული კანონის „საქართველოს საარჩევნო კოდექსი“  30-ე მუხლის მე-2 პუნქტის, 77-ე მუხლის მე-5 პუნქტისა და 199-ე მუხლის მე-5 პუნქტის „გ“ ქვეპუნქტის საფუძველზე  საქართველოს ცენტრალური საარჩევნო კომისია ადგენს:
		მუხლი 1. 2020 წლის 31 ოქტომბრის არჩევნებისათვის საქართველოს იუსტიციის სამინისტროს მმართველობის სფეროში მოქმედი სახელმწიფო საქვეუწყებო დაწესებულების – სპეციალური პენიტენციური სამსახურის პენიტენციურ დაწესებულებაში (შემდგომში „პენიტენციური დაწესებულება“) შექმნილი საარჩევნო უბნების  საუბნო საარჩევნო კომისიის წევრები ვალდებული არიან გაიარონ 12 დღიანი სავალდებულო კარანტინი შესაბამის საკარანტინე სივრცეში,  2020 წლის ?? ოქტომბრიდან 2020 წლის ?? ოქტომბრის ?? საათის ჩათვლით  „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილების შესაბამისად 
		მუხლი 2. საოლქო საარჩევნო კომისიის განკარგულებას/პარტიის გადაწყვეტილებას პენიტენციური დაწესებულებაში შექმნილი საარჩევნო უბნის საუბნო საარჩევნო კომისიის წევრთა არჩევის/დანიშვნის შესახებ თან უნდა დაერთოს: ამ პირის წერილობითი თანხმობა ამ დადგენილებით განსაზღვრული სავალდებულო კარანტინის გავლის ვალდებულების შესრულების თაობაზე.	        
		მუხლი 3. პენიტენციური დაწესებულებაში  შექმნილი საარჩევნო უბნის საუბნო საარჩევნო კომისიის წევრების სავალდებულო კარანტინის გავლის ხარჯების ანაზღაურებას უზრუნველყოფს ცესკო. 
		მუხლი 4. საარჩევნო სუბიექტის/პრესისა და მასობრივი ინფორმაციის სხვა საშუალებების რეგისტრირებულ წარმომადგენლებს/დამკვირვებლებს კენჭისყრის დღეს პენიტენციურ დაწესებულებაში შესვლისას გავლილი უნდა ჰქონდეთ სავალდებულო კარანტინი ამ დადგენილების პირველი მუხლის შესაბამისად და პენიტენციურ დაწესებულებაში დაიშვებიან მხოლოდ სავალდებულო კარანტინის გავლის დამადასტურებელი შესაბამისი დოკუმენტის  წარდგენის შემთხვევაში.
		მუხლი 5. პენიტენციური დაწესებულებაში  შექმნილი საარჩევნო უბნის საუბნო საარჩევნო კომისიის წევრად არჩევის/დანიშვნის შემდგომ, არასაპატიო მიზეზით წევრობაზე/წევრის ფუნქციის შესრულებაზე უარის თქმის შემთხვევაში, ბიუჯეტიდან მასზე გაწეული ხარჯები ანაზღაურდება ამ პირის მიერ საქართველოს კანონმდებლობით დადგენილი წესით.
		მუხლი 6. კენჭისყრის დღეს კენჭისყრის შენობაში ყოფნის უფლების მქონე პირები ვალდებული არიან დაიცვან ახალი კორონავირუსის შესაძლო გავრცელების პრევენციის მიზნით პენიტენციურ დაწესებულებებში მოქმედი შესაბამისი ჰიგიენური ნორმები.
			მუხლი 7.  ეს დადგენილება შეიძლება გასაჩივრდეს თბილისის საქალაქო სასამართლოს ადმინისტრაციულ საქმეთა კოლეგიაში (მისამართი: ქ. თბილისი, დავით აღმაშენებლის ხეივანი №64) მისი მიღებიდან 2 კალენდარული დღის ვადაში.
			მუხლი   8.  ეს დადგენილება ამოქმედდეს გამოქვეყნებისთანავე.

